
Apakah kegunaan Azimax 250 mg
Tablet

Untuk merawat jangkitan pada:

o bahagian tengah telinga (otitis media)
o tekak (jangkitan streptokokus pada
tekak )

paru-paru (bronkitis)

sinus (sinusitis)

dada (pneumonia)

kulit dan tisu lembut

bahagian kelamin disebabkan oleh
Chlamydia trachomatis.

Bagaimana Azimax 250 mg Tablet
berfungsi

Azimax termasuk dalam kumpulan
antibiotik macrolida. la bertindak ke
atas bakteria dengan cara membunuh
bakteria atau menghalang
pertumbuhannya.

Azimax tidak berkesan untuk merawat
jangkitan virus seperti demam selesema.

Sebelum mengambil Azimax 250 mg
Tablet

Bila tidak boleh mengambil

Jangan ambil ubat ini jika anda alah
pada azithromycin, macrolida, ketolida
atau bahan-bahan lain yang terkandung
dalam ubat ini.

Doktor akan mempertimbangkan
keadaan anda sebelum memberi ubat

ini.

Sebelum mula mengambil

Beritahu doktor jika:

¢ anda mengalami penyakit jantung

e anda mengalami penyakit hati

e anda mengalami penyakit buah
pinggang

e anda hamil atau merancang untuk
hamil dan menyusukan bayi

e anda sedang mengambil ubat yang
terhasil dari ergot.

Jika mengambil ubat-ubat lain

Beritahu doktor atau pegawai farmasi

jika anda sedang mengambil apa-apa

ubat lain, dalam apa-apa bentuk yang
dibeli atau didapati tanpa preskripsi.

Sesetengah ubat mengganggu fungsi

antibiotik. Antaranya:

e antasid (untuk penghadaman)

o warfarin  (untuk  mengahalang
pembekuan darah)

o terfenadine atau astemizole (untuk
alahan pada kulit)

e cyclosporine (untuk mengelakkan
penolakan organ transplan dan untuk
merawat masalah sistem imun tubuh
yang terlampau aktif)

e digoxin (untuk merawat kegagalan
jantung)

e ergotamine / dihydroergotamine
(untuk merawat migrain)

e theophylline (untuk merawat asma
dan penyakit paru-paru obstruktif
yang kronik)

¢ phenytoin (untuk merawat sawan)

e triazolam / hexobarbital (untuk
merawat insomnia).

Doktor mungkin akan mengubah dos
ubat atau anda mungkin perlu
mengambil ubat lain.

Interaksi lain yang tidak tersenarai
mungkin berlaku. Rujuk doktor atau
pegawai farmasi jika anda mempunyai
sebarang pertanyaan.

Cara menggunakan Azimax 250 mg
Tablet

Berapa banyak harus diambil
Berdasarkan tahap kesihatan anda, dan
sama ada anda mengambil ubat lain atau
tidak, doktor atau pegawai farmasi akan

1

memberitahu jumlah ubat yang anda
perlukan.

Tablet ini boleh diambil oleh orang
dewasa dan kanak-kanak yang
mempunyai berat badan melebihi 45 kg.
Ubat ini tidak disarankan untuk kanak-
kanak kurang dari 45 kg.

Dos biasa ialah 1500mg untuk 3 hari
iaitu 500 mg sekali sehari.

Untuk jangkitan pada bahagian kelamin,
dos ialah 1000 mg.

Ikut arahan doktor dengan baik.
Telan ubat dengan air yang banyak.

Bila perlu diambil
Anda boleh ambil ubat ini sebelum atau
selepas makan.

Berapa lama perlu diambil

Anda dinasihati supaya menghabiskan
ubat ini, walaupun anda sudah sihat.
Jangkitan mungkin akan berulang jika
anda tidak menghabiskan ubat ini.

Rujuk doktor atau pegawai farmasi jika
anda berasa kurang pasti.

Jika terlupa mengambil
Jangan gandakan dos anda bagi
menggantikan dos yang tertinggal.

Jika terlupa dos anda, segera ambil dos
tersebut sebaik sahaja anda teringat. Sila
abaikan penambilan dos yang terlupa
sekiranya masa untuk dos seterusnya
telah hampir.

Jika mengambil berlebihan (terlebih
dos)

Hubungi doktor secepat yang mungkin
apabila anda menyedari bahawa anda
telah mengambil dos yang lebih dari
yang diperlukan.

Semasa menggunakan Azimax 250
mg Tablet

Perkara yang perlu dilakukan

Beritahu doktor anda sekiranya:

e anda mengalami ulser pada mulut
atau lidah semasa atau selepas tamat
rawatan

o anda rasa gatal-gatal dan ada lelehan
pada faraj

e keadaan anda tidak berubah atau
menjadi lebih serius

e anda hamil

e anda cirit-birit.

Jangan ambil ubat cirit-birit tanpa
merujuk kepada doktor atau pegawai
farmasi terlebih dahulu.

Teruskan merujuk kepada doktor dan
pegawai farmasi jika cirit birit masih
berlaku walaupun anda sudah berhenti
mengambil ubat ini selama beberapa
minggu.

Perkara yang tidak boleh dilakukan
Jangan beri ubat ini kepada orang lain,
walaupun mereka mengalami
tandatanda yang sama dengan anda.

Jangan ambil ubat ini untuk merawat
masalah lain kecuali anda telah
dinasihatkan oleh doktor atau pegawai
farmasi.

Jangan menukar dos yang telah
ditetapkan sebelum merujuk kepada
doktor.

Perkara yang perlu diberi perhatian
Seperti erythromycin dan macrolide
yang lain, anda mungkin boleh
mengalami reaksi alahan yang serius,
termasuk angiodema dan anafilaksis
(jarang membawa maut). Tindak balas-
tindak balas ini akan menyebabkan
gejala yang berulang-ulang dan
memerlukan tempoh pemerhatian dan
rawatan yang lebih lama.

Beritahu doktor dengan segera jika anda
mengalami tanda-tanda reaksi pada
kulit.

Peningkatan selang QT

Repolarisasi jantung dan selang QT
yang berpanjangan menimbulkan risiko
aritmia jantung dan torsades de pointes,
telah dilaporkan dalam rawatan dengan
macrolide, termasuk  azithromycin.
Doktor dan ahli farmasi harus
mempertimbangkan risiko pemanjangan
QT, yang boleh membawa maut, ketika
mempertimbangkan risiko dan faedah

azithromycin untuk kumpulan berisiko

termasuk:

» Pesakit dengan pemanjangan QT
kongenital yang telah direkodkan

» Pesakit yang sedang mendapat
rawatan dengan bahan aktif lain
yang boleh memanjangkan selang
QT, seperti antiaritmia Kelas 1A
dan I, agen antipsikotik,
antidepresan, dan fluoroquinolones

»  Pesakit dengan gangguan elektrolit,
terutamanya dalam kes hipokalemia
dan hipomagnesemia

»  Pesakit dengan bradikardia, aritmia
jantung atau kekurangan jantung
yang berkaitan secara klinikal

e Pesakit tua: pesakit tua mungkin
lebih rentan terhadap kesan yang
berkaitan dengan ubat pada selang

QT

Infantile hypertrophic pyloric stenosis
(IHPS) telah dilaporkan berikutan
penggunaan azithromycin pada bayi
(rawatan sehingga 42 hari). lbu bapa
dan penjaga harus dimaklumkan untuk
menghubungi doktor mereka sekiranya
berlaku muntah dan / atau keradangan
semasa memberi makan.

Kesan-kesan sampingan

Semua ubat boleh menyebabkan kesan
sampingan yang tidak diingini. Kesan

sampingan boleh menjadi serius tetapi
kebiasaanya ia adalah tidak serius dan

sementara.

Beritahu doktor secepat mungkin jika
anda mengalami kesan-kesan
sampingan seperti berikut ketika
mengambil ubat ini

Azimax mungkin mengakibatkan alahan
kulit yang teruk dan serius.

Berhenti ambil Azimax dan dapatkan

bantuan kecemasan secepat yang

mungkin jika anda mengalami mana-

mana gejala di bawah:

*  Kemerahan kulit, kulit melepuh,
ruam, demam, sakit tekak dan
kerengsaan mata.

Kesan-kesan sampingan yang kerap

berlaku:

e gangguan perut dan usus seperti
cirit-birit, kejang perut, loya dan
angin.

Kesan-kesan sampingan yang jarang

berlaku:

e Demam kuning (cholestatic jaundice)

e Mild transient neutropenia (bilangan
neutrofil dalam darah berkurang).

Kesan-kesan sampingan yang tidak
selalu berlaku:
e ruam, sakit kepala, rasa mengantuk

Sekiranya anda mendapati kanak-kanak
tersebut muntah dan / atau mengalami
ketidakselesaan semasa diberi makan,
hubungi doktor dengan segera kerana
ini mungkin disebabkan oleh Infantile
Hypertrophic Pyloric Stenosis (IHPS).

Pengalaman pasca pemasaran:
Gangguan Jantung: Palpitasi dan
aritmia termasuk takikardia ventrikel
telah dilaporkan. Terdapat jarang
terdapat laporan pemanjangan QT dan
torsades de pointes.

Gangguan gastrointestinal: stenosis
pilorik hipertrofik bayi.

Kesan-kesan sampingan lain yang tidak
tersenarai mungkin berlaku. Beritahu
doktor dengan segera.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan
Advers Ubat Kebangsaan melalui laman
web npra.gov.my [Consumers ->
Reporting Side Effects to Medicines
(ConSERF) or Vaccines (AEFD)]

Cara penyimpanan dan pelupusan
Azimax 250 mg Tablet

Penyimpanan

Jauhkan daripada kanak-kanak. Simpan
ubat ini pada suhu di bawah 30°C.
Jauhkan dari cahaya dan lembapan.

Pelupusan

Tiada arahan yang ditetapkan. Sila rujuk
pegawai farmasi untuk mengetahui cara
pelupusan ubat yang tidak digunakan
dengan betul.

Maklumat lanjut

Rupa dan warna produk

Tablet Azimax 250 mg berbentuk bujur,
putih, disaluti dengan lapisan filem,
condong pada bahagian tepi, berbentuk
cembung dengan perkataan “HOVID”
timbul dan terdapat bar pecahan pada
permukaan tablet.

Bahan-bahan kandungan

Bahan aktif dalam setiap biji tablet
Azimax 250 mg ialah Azithromycin 250
mg.

Bahan-bahan kandungan yang lain:
Dicalcium phosphate dihydrate,
Pregelatinised starch, Sodium lauryl
sulfate, Croscarmellose sodium,
Magnesium sterate, Hydropropyl
methylcellulose E-5, Hydropropyl
methylcellulose E-15, Titanium dioxide,
Talc, Isopropyl alcohol, Propylene
glycol, Purified water

NOMBOR MAL: MAL11090011AZ

Pengilang

HOVID Berhad

Lot 56442, 7 1/, Miles,

Jalan Ipoh / Chemor,

31200 Chemor, Perak, Malaysia.

Pemegang Pendaftaran Produk
HOVID Berhad

121, Jalan Tunku Abdul Rahman
(Jalan Kuala Kangsar),

30010 Ipoh, Perak, Malaysia.

